Cofnodion o Gyngor Cymuned Llanbedr a gyfarfu nos Iau Ebrill 5ed am 7.00 o’r gloch.
Yn Bresennol – Goronwy Davies, Helen Johns, Robin Ward, Caroline Evans, Annwen Hughes, Iolyn Jones, Kevin Titley, Eirwyn Thomas.
Ymddiheuriadau
Gruffydd Price, Ian Morris.
Buddiant – Eirwyn Thomas a Annwen Hughes (trafod cais cynllunio sydd heb ei dderbyn hyd yma – parthed Mochras)
Nododd Annwen Hughes bod trefniadau gyda cheisiadau cynllunio wedi newid, a gellir gohirio neu gael estyniad i roi safbwyntiau ar unrhyw gais.
(Gwelwyd cais cynllunio ar gyfer derbynfa newydd ym Mochras, wedi i’r hen safle gael ei ddifrodi yn y storm ddiwethaf.  Pasiwyd i gefnogi pryd daw’r cynllun i law yn swyddogol.
Derbyn cofnodion y cyfarfod diwethaf fel rhai cywir.
Adroddiad Cyllid
Cafwyd adroddiad cyllid gan y Clerc.  Dangosodd bod y balance yn y banc yr un fath ac ar y spread sheet misol. Sef £11791.81
Nid yw cyflog Catrin am gyfieithu wedi ei roi tan Fis Ebrill. (£138.92)
ANGEN TALU
Payroll  £54.00 (cynnwys TAW o £9.00)
Cyflog Clerc + Costau etc  £1004.42
HMRC ar y cyflog £105
Wedi gwneud y cytundeb gyda Chyngor Gwynedd parthed y toiledau £2000 i’w dalu
Aelodaeth Un Llais Cymru £103
Bydd angen talu Yswiriant hefyd cyn diwedd y Mis.  Heb dderbyn y manylion hyd yma.
Harlech + Ardudwy Leisure – swm o £3912.70 cyfanswm cyfraniad Llanbedr am y flwyddyn 2018/2019.  Hyn i’w dalu mewn 2 daliad – o £1956.35
Derbyniwyd:-
Arian Claddedigaethau gan Pritchard a Griffiths x 2
Hefyd angen bancio £48 am hawl gosod plac ar wal yn y fynwent er cof am Mr a Mrs Hartland
Tendro
Mae angen rhoi hysbyseb am dendro am waith llwybrau a thorri’r fynwent.
Adroddiad Pwyllgorau;-
Sefyllfa buses - Annwen Hughes - Bydd y rhwydwaith buses yn ôl rhwng Abermo a Phorthmadog yn fuan iawn.
Pont droed Pentre’ Gwynfryn - Wedi torri yn ei hanner wedi i goeden ddisgyn arni yn ystod y storm Bod y bont yma ar ben y rhestr fel un pwysig.  Llwybr cyhoeddus pwysig iawn ar gyfer y Pentref.  Mae’r gwaith wedi mynd   i dendr .
Bagiau baw cŵn - bod AH wedi cael y rhain o shop Gwynedd yn Nolgellau.  Diolchwyd iddi am y rhain.  I’w gosod ger y biniau baw cŵn yn y Pentref, a ger yr Ysgol a’r Neuadd.
Treth  - 4.8% o gynnydd yn y dreth.
Ffordd Osgoi – mynedfa – Gobeithio ymgynghoriad o 3 wythnos o Ebrill 20fed.  Mynd o flaen Awdurdod Parc Cenedlaethol ar 23 o Fai.  Bydd YGC yn rhoi arwyddion yn hysbysebu hyn o fewn y Pentref. Yn gwahodd sylwadau.
Goronwy Davies yn gofyn am fwy o wybodaeth parthed hyn er mwyn rhoi ar y wefan.
Nododd y Cynghorydd Robin Ward bod "bollards" ger Hafan Artro wedi cael eu newid gan Gyngor Gwynedd.  Bod y gwaith wedi ei wneud yn hynod o gyflym.
Diolchwyd i AH am ei gwaith.
Pwyllgor Llwybrau – datblygiadau
Yn anffodus nid oedd y cais i’r Loteri yn llwyddiannus y tro yma, ond maent eisiau gweld cais arall yn cael ei gyflwyno.  Gyda phwyslais ar fwy o waith cymunedol, cynnal arddangosfeydd.  Bod Iolyn Jones yn chwilio am ffynonellau grantiau eraill ar gyfer y cynllun cyflawn.
Mae Awdurdod Parc Cenedlaethol CAE wedi rhoi addewid o £1000
IJ wedi gwneud cais i Gartrefi Cymunedol ar ran Cyfeillion y Coedlannau am £500
Hefyd wedi cysylltu efo Trust Geynor Cemlyn Jones.  Maent yn awyddus i gefnogi, ond bod yn rhaid i’r cais fod i law erbyn 10.4.18
CLA Charitable Trust – edrych i gefnogi gwaith ar gyfer addasu llwybrau ar gyfer pobl anabl.
Angen bwrdd hysbysebu'r Coedlannau ar gyfer y Pentref.
Caroline Evans yn sôn bod gan rywun syniadau ar gyfer denu plant a rhieni i’r coedlannau.  Byddai hyn yn brosiect preifat.  Hefyd bod yna  dudalen weplyfr - “Active Wood” Page.
GD yn diolch iddynt am eu brwdfrydedd a’u gwaith caled.
Huchenfeld – Nodwyd bod Iolyn, Helen, Kevin a Gruff yn awyddus i fynd i’r Almaen ym mis Hydref.  I ddathlu gefeillio swyddogol o 10 mlynedd
Mis Hydref fydd hyn yn digwydd.
Defnyddio cyllid Pwyllgor Huchenfeld ar gyfer prynu anrheg i ddathlu’r digwyddiad yma.  Rhaid meddwl am syniadau
Materion Eraill yn Codi
Coed wedi cwympo wedi storm “Beast from the East”- 
Bod Coed Cadw yn gwneud gwaith yng Nghoed Garth Goch (Coed Aberartro), a bod y Parc Cenedlaethol yn gwneud gwaith ar Goed Hafod y Bryn.  Pont Droed Pentre’ Gwynfryn - bod YGC yn delio gyda’r mater, ac wedi hysbysu Cyfoeth Naturiol Cymru o safbwynt yr Afon Artro.
Gyda’r tywydd garw, death problem gyda chyswllt ffôn.  Gyda sawl llinell ar lawr.
Hyn yn bryder mewn mannau nad oes signal ffôn symudol.
Bod y safleoedd hyn yn peri pryder gyda choed yn gwyro ar y llinellau ffôn - sef Rhiw Llety i Efail Dywyll.  Rhiw Cypla.
Nododd y Clerc bod gwaith wedi ei wneud ar Riw Salem, torrwyd coeden oedd yn gwyro ar y llinell ffôn.
Angen hysbysu Cyngor Sir o hyn – Adrian Williams a hefyd BT.
Nododd y Clerc ei bod hithau wedi cysylltu gyda Chyfoeth Naturiol Cymru parthed y coed ar lan yr Artro ac yn y dŵr.
Dwyieithrwydd a rôl Cadeirydd ac Is gadeirydd - mae angen edrych ar y polisi iaith parthed hyn.  Gwneud yn siŵr bod gan bawb yr hawl i gael eu hethol i’r Swyddi hyn.
Paraffest – cais am drwydded unwaith yn rhagor.
Dyma ail gyflwyniad am gais trwydded ar gyfer y digwyddiad Paraffest yn y Camp.
Y Cyngor yn falch o gael digwyddiad er mwyn yr economi leol.
Yr amser y digwyddiad yn fwy rhesymol, a hefyd mesur mewn lle ar gyfer lleihau sŵn.
Ond mae’n bwysig bod cynllun rheoli traffic mewn grym
Hefyd nad ydym yn hapus fel Cyngor bod y drwydded yn ben agored, ac y gellid cael unrhyw beth ar y Camp os byddai’r drwydded yma yn llwyddiannus.  Pwysleisio mai am un digwyddiad yw hyn, un penwythnos yn unig.
Yn hapus i weld un achlysur yn unig.
Diffibriliwr – bod y peiriant wedi cael ei osod ar wal y Victoria, Mae yn gweithio yn awr .
Angen anfon y biliau i ddangos ein bod wedi talu at y teulu sydd yn noddi hyn.  Angen anfoneb hefyd gan y trydanwr.  Angen cael cwrs, hyfforddiant yn awr.  Trefnu gyda Victoria Inn a hefyd Tom Hughes
· Angen rhoi ar yswiriant y Cyngor .
· [bookmark: _GoBack]Hefyd angen archwilio’r offer unwaith y mis.  
· “Code” gan y Clerc a hefyd yn y Victoria.
· Codi £1.00 y person am y cwrs hyfforddi.
· Angen hefyd talu £50 ar gyfer lwmp swm i Tom Hughes gan mai ef sydd yn delio gydag unrhyw ymholiadau.  Wedi bod yn gwneud y gwaith yma yn wirfoddol.


Paneli Solar ar gyfer cae Chwarae - bod y rhain yn anodd cael unrhyw wybodaeth bendant.  Wedi cael cyswllt gyda chwmni sydd yn gwerthu offer LED.
Nododd IJ y dylid anghofio am y mater, ond nid oedd cefnogaeth i hyn.
Bu siarad hefyd am system melin wynt fechan i roi ar y pileri presennol.  Eirwyn Thomas i archwilio i’r posibiliadau yma.

1.General Data Protection – dogfen anodd iawn , angen amser i grynhoi.
2. Cynllun Eryri – Datblygu Lleol – pasiwyd hyn ymlaen i Robin Ward gymhwyso erbyn y cyfarfod nesaf.

